
GOUVÈNÈ CUOMO BAY KONFERANS SOU REMANBREMAN PATI NÒ A  

 
Reprezantan ki soti nan Sèt Rejyon Kalifye bay Rapò Sitiyasyon sou Demann pou 

Konpetisyon Devlòpman Ekonomik $1.5 Milya a 
 

Yo prezante Renesans Buffalo kòm Modèl pou Espansyon Opòtinite ak 
Devlopman Ekonomi Lokal 

 
 
Gouvènè Andrew M. Cuomo jodi a te prezante yon konferans pou Inisyativ 
Remambreman Pati Nò a – konpetisyon devlopman ekonomik $1.5 milya a ki konsevwa 
pou l envesti nan resous yo idantifye nan zòn lan epi pou transfòme ekonomi rejyon an 
nan Pati Nò New York. Konfèrans lan te bay jodi a nan Buffalo, kote otorite lokal ak lidè 
kominotè ki soti nan tout Pati Nò a te prezante rapò sitiyasyon pou plan remanbreman 
ekonomik yo pou rale nouvo opòtinite epi pou sipòte devlopman nan pwòp rejyon pa yo. 
Konferans lan te bay otorite yo tou yon okazyon pou yo konprann pi byen renesans 
ekonomik kap fèt pou kounye a nan Pati Lwès New York.  
 
Ou ka wè yon mesaj videyo Gouvènè a kap resevwa patisipan nan konferans la epi kap 
lanse prezantasyon lajounen an nan fòma TV bon kalite (h264, mp4) isit la.  
 
“Buffalo te gen yon repriz ekonomik estraòdinè – epi atravè konpetisyon sa, nou pral 
pran elan ak enèji sa nan tout Pati Nò New York,” te deklare Gouvènè Cuomo. 
“Konpetisyon sa se yon zafè kreyativite, enèji ak yon vizyon lokal pou lavni. N ap fè 
envestisman kap pote plis chanjman an nan Pati Nò a nan listwa politik modèn, epi 
mwen espere wè reyalizasyon sa chak konsèy rejyonal gen pou pi bon pou l ofri.” 
 
Gouvènè Adjwen Kathy Hochul te di konsa, “Menm jan Buffalo Billion fè yon 
revolisyon total kapital nan sak posib pou Queen City, konpetisyon sa bay lòt rejyon 
atravè eta a menm posiblite a pou kontwole pwòp desten pa yo epi trase wout pou yon 
lavni pwospè. Gouvènè Cuomo merite yon kokenn merit pou envestisman eklere tankou 
sa yo l kontinye fè, epi atravè Inisyativ Remanbreman Pati Nò a, sèt rejyon pral gen 
chans pou yo reyalize yon demi milya dola epi kòmanse pwòp reyisit pa yo.” 
 
Prezidan Direktè Jeneral Empire State Development, Howard Zemsky, te di konsa, 
“Pandan kat lane ki sot pase yo, Inisyativ Buffalo Billion Gouvènè Cuomo a montre li se 

yon boustè ki pote chanjman nan Pati Lwès New York. Inisyativ Remanbreman Pati Nò 
a chita sou vre modèl sa epi ale pi lwen grasa wout la p trase pou inovasyon ak aktivite 
anteprenè epi atravè sipò l ap bay endistri kap vanse ekonomi Pati Nò a.” 
 
Enfòmasyon sou Inisyativ Remanbreman Nò a 
 
Atravè Upstate Revitalization Initiative (URI) Gouvènè a, sèt rejyon – Finger Lakes, 
Southern Tier, Central New York, Mohawk Valley, North Country, Capital District, ak 
Mid-Hudson – kalifye pou yo fè konpetisyon pou twa sibvansyon $500 ki pral distribiye 
nan yon kantite $100 milyon chak ane pandan senkan. 
 
Twa gayan Upstate yo nan URI pral resevwa apeprè $130 milyon chak nan ane sa 
($100 milyon nan finansman URI, ak yon estimasyon $30 milyon nan Wonn V nan 
konpetisyon REDC a). Apa de rejyon sa yo, twa rejyon pral resevwa distenksyon “Piwo 
Pèfòmans” nan konpetisyon REDC a epi yo pral resevwa apeprè $105 milyon chak. 
Finalman, rès kat rejyon yo pral resevwa apeprè yo chak $90 milyon atravè konpetisyon 
REDC a – sa ki plis pase mwayèn montan ki te atribye a rejyon ki fini premye plas la 
nan ane anvan yo. Apwòch sa pral asire ke okenn rejyon pa pèdan, pandan lap 
egalman kenbe nati konpetisyon an nou te wè ki te travay byen anpil pou reyini biznis 
lokal, lidè akademik ak kominotè ansanm pou devlope vizyon ekonomik enpresyonan 
sou yon bon bout tan pou rejyon yo. 
 
Demann pou URI a fèt pou rive pou pi ta nan dat 5 oktòb 2015. W ap jwenn plis 
enfòmasyon sou URI a isit la.  
 
Enfòmasyon sou Renesans Buffalo ak Pati Lwès New York 
 
Nan mwa janvye 2012, Gouvènè Cuomo te anonse Eta a t ap kreye yon pwogram 
devlopman ekonomik $1 milya san parèy pou Buffalo ak kominote nan vwazinaj li yo. 
Depi lè sa, Buffalo Billion ap jwe yon wòl santral nan chanje ekonomi an nan Pati Lwès 
New York (pouse sa plis).  
 
Ogmantasyon travay nan zòn nan nan sis premye mwa 2015 lan te grandi nan 1.7 
pousan, prèske de fwa to kwasans nan tout lane 2014 lan epi anplwa nan sektè prive a 
rive nan pi wo nivo li depi tout tan. Travay konstriksyon yo rive nan pi wo nivo yo depi 
lane 1990, sektè finans zòn nan ap grandi depi senkan epi anplwaye nan dyòb sèvis 
pwofesyonèl ak biznis rive nan pi wo nivo yo sou 24 lane. Rejyon an regenyen tout 
travay ki te pèdi nan peryòd Gwo Resesyon an. 
 
Majistra Buffalo a, Byron Brown, te di konsa, “Grasa inisyativ Buffalo Billion 
Gouvènè Cuomo a ak objektif komen nou genyen an pou kreye yon mendèv divèsifye 
ak kalifye antanke rezilta yon metòd kowòdone nan devlopman ekonomik, nou kòmanse 
yon nouvo chapit epi kòmanse yon renesans manch long isit la nan Buffalo ak Pati 
Lwès New York. Se yon nouvo Buffalo akòz kolaborasyon lokal nou ak patenarya nou 
gen ak Gouvènè Cuomo a, epi mwen espere wè modèl reyisit nou an repwodi nan lòt 
kominote atravè eta a.” 

Egzekitif Konte Erie a, Mark Poloncarz, te di konsa, “Nou pap janm sispann di tou sa 
nou reyalize grasa sipò Gouvènè Cuomo ak otorite eta a se bagay estraòdinè. Depi nan 
Riverbend ak nouvo Sant Devlopman Mendèv la rive nan enèji ak kontantman ki 
genyen pou defini kominote nou yo, Pati Lwès New York vreman ap vanse.”  
 
Bèl reyalizasyon ki gen pou wè ak Buffalo Billion se: 

• Seremoni “Finisyon” SolarCity's GigaFactory – pi gwo sant fabrikasyon pano 
solè nan Emisfè Nò a. Pwojè sa pral kreye apeprè 3.000 dyòb nan Pati Lwès 
New York ak yon apeprè 5.000 dyòb ototal nan Eta New York. 

• Prezantasyon plan yo pou Western New York Workforce Development Center 
an – yon nouvo platfòm ki pral fokis sitou sou fòmasyon pou karyè nan sektè 
fabrikasyon ak enèji modèn. Sant lan pral chita nan pati Lès Buffalo, l ap gen 
ladann yon bilding 100.000-pye kare nan 683 Northland Avenue ki te rete vid 
pandan 25 lane. 

• Lansman premye faz operasyon yo nan Buffalo Information Technologies 
Innovation and Commercialization Hub la – yon pwojè ki chita nan IBM ki pral 
fòme ak edike pwofesyonèl teknoloji enfòmasyon (IT) epi devlope nouvèl 
jenerasyon lojisyèl ki pou fè dekouvèt modèn nan domèn rechèch molekilè, 
jenomi, devlopman efikasite enèji ak defans. Pwojè sa pral kreye 500 nouvo 
dyòb teknoloji enfòmasyon anba lavil Buffalo. 

• Soumisyon plis pase 3.000 demann pou dezyèm ane 43North la – gwo 
konpetisyon lide pou biznis nan mond lan. Konpetisyon an ofri fiti antreprenè 
chans pou yo fè konpetisyon pou lajan, espas enkibatè gratis nan Buffalo 
pandan yon lane, konsèy nan men mentò nan domèn ki konsènen, ak aksè nan 
lòt pwogram ankourajman pou fè biznis tankou START-UP NY. 

• Ouvèti Buffalo Manufacturing Works la – yon sant nivo mondyal pou 
fabrikasyon modèn ki fèt pou devlopman, tès ak enplemantasyon nouvo 
tekonoloji pou itilizasyon nan endistri.  

 
### 

 
Wa p jwenn lòt nouvèl nan sitwèb www.governor.ny.gov 

Eta New York | Executive Chamber | press.office@exec.ny.gov | 518.474.8418 
 


